
ადრესატი:	

ავთანდილი	გულიკაშვილი	
საგარეჯოს	მუნიციპალიტეტის	მერია-მერი

მოხსენებითი	ბარათი

მეორადი	 სტრუქტურული	 ერთეულის	 -	 ბიუჯეტის	 დაგეგმარების	 განყოფილების	 ხელმძღვანელის
ქალბატონ	მარინე	თედიაშვილის	მიმდინარე	წლის	02	თებერვლის	N	05-522403314	წერილის	პასუხად,
საქართველოს	საბიუჯეტო	კოდექსის	 თავი	 XIV,	 87-ე	 მუხლის	 „დ“	 პუნქტის	 თანახმად,	 წარმოგიდგენთ
მოთხოვნილ	ინფორმაციას:

2023	 წლის	 დაზუსტებული	 ბიუჯეტით	 გათვალისწინებული	 ქვეპროგრამით	 „სხვა
არაკლასიფიცირებული	საქმიანობა	განათლების	სფეროში“	 (გეგმა:	90	000	ლ.	ხარჯი:	50	548	ლ.)	 -	 არ
განხორციელდა	შემდეგი	ღონისძიება:	საგარეჯოს	მუნიციპალიტეტის	აზერბაიჯანული	საჯარო	სკოლების
მასწავლებელთა	ფინანსური	წახალისება;	გათვალისწინებული	თანხა	55	800	ლარი.

პროექტის	მიზანი	იყო	წაგვეხალისებინა	აღნიშნულ	სკოლებში	ჩასული	მასწავლებლები,	რომელთაც
ყოველდღიურად	 (კვირაში	 რამდენჯერმე)	 უხდებოდათ	 მგზავრობა	 სხვადასხვა	 სახის	 ტრანსპორტით,
საცხოვრებელი	 ადგილიდან	 სამუშაო	 ადგილამდე	 (სკოლამდე)	 და	 ჰქონდათ	 ყოველდღიური
ტრანსპორტირების	ხარჯი.

ვინაიდან,	2023	წლის	დასაწყისში,	მუნიციპალიტეტს	გაუჩნდა	ავტობუსების	შეძენის	შესაძლებლობა
საზოგადოებრივი	 ტრანსპორტის	 ქსელის	 მოწყობის	 მიზნით	 და	 ერთ-ერთ	 მარშრუტად	 მოიაზრებოდა
აზერბაიჯანული	სოფლების	 მიმართულება,	 ხელმძღვანელ	პირებთან	 ერთობლივი	 განხილვის	 შედეგად
უარი	 ვთქვით	 პროექტის	 „მუნიციპალიტეტის	 აზერბაიჯანული	 საჯარო	 სკოლების	 მასწავლებელთა
ფინანსური	წახალისება“	განხორციელებაზე,	არამიზნობრივი	ხარჯების	თავიდან	აცილების	გამო.

პატივისცემით,

არჩილი	ჯაბადარი

განათლების,კულტურის,ძეგლთა	დაცვის,სპორტისა	და	ახალგაზრდულ	საკითხთა	სამსახური-სამსახურის
ხელმძღვანელი


